
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 22-Ի № 1356-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 22-Ի №  1357-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Հիմք ընդունելով «Նորմատիվ իրավական ակտերի մասին» օրենքի 37-րդ հոդվածը` Հայաuտանի Հանրապետության կառավարությունը որոշում է.
1. Ուժը կորցրած ճանաչել Հայաստանի Հանրապետության կառավարության 2002 թվականի օգոստոսի 22-ի «Հայաստանի Հանրապետության մշակույթի նախարարության աշխատակազմի մշակութային արժեքների պահպանության գործակալության կանոնադրությունը և կառուցվածքը հաստատելու մասին» № 1356-Ն և Հայաստանի Հանրապետության կառավարության 2002 թվականի օգոստոսի 22-ի «Հայաստանի Հանրապետության մշակույթի և երիտասարդության հարցերի նախարարության պատմության և մշակույթի հուշարձանների պահպանության գործակալության կանոնադրությունը և կառուցվածքը հաստատելու մասին» № 1357-Ն որոշումները:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 

1. Անհրաժեշտությունը
«Հայաստանի Հանրապետության կառավարության 2002 թվականի օգոստոսի 22-ի № 1356-Ն և Հայաստանի Հանրապետության կառավարության 2002 թվականի օգոստոսի 22-ի № 1357-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է կրթության, մշակույթի և սպորտի  բնագավառներում իրականացվող բարեփոխումներով:
Կառուցվածքի օպտիմալացման և դրանով պայմանավորված վերակազմակերպման ու անվանափոխության համար հիմք են հանդիսացել ստորաբաժանումների կանոնադրություններում սահմանված նպատակներից և խնդիրներից բխող գործառույթների և քաղաքացիական ծառայողների աշխատանքային պլանների ուսումնասիրությունն ու վերանայումը` ֆունկցիոնալ հնարավոր կրկնությունները բացառելու և արդյունավետ կառավարման համակարգ ձևավորելու նպատակով:
2.    Ընթացիկ իրավիճակը և կարգավորման նպատակը:
Միջազգային փորձի ուսումնասիրության արդյունքում որոշ պետությունների պետական կառավարման համակարգերում կիրառվող մոտեցումները ուղղված են բարձրացնելու կազմակերպությունների գործունեության արդյունավետությունը` նպատակային դարձնելով կառույցի կազմակերպչական, մարդկային և ֆինանսական ռեսուրսների օգտագործումը: Նախարարության կառուցվածքի վերանայումը հնարավորություն տվեց բացահայտելու նախարարության գործունեության զարգացման համար անհրաժեշտ նոր ուղղություններն ու հնարավորությունները, ինչպես նաև հստակեցնելու գործառույթների պլանավորման գործընթացները` բացառելով դրանց ֆունկցիոնալ կրկնությունները: 
Արդյունավետ կառավարման նոր մոտեցման առանցքային խնդիրներից են ինստիտուցիոնալ զարգացումը, կարողությունների համախմբումը և հզորացումը, գործընթացների պլանավորման և իրականացման հստակեցումը,    հաշվետվողականության բարձրացումը:
Նախարարության գործունեության և դրա արդյունավետության բարելավումն ուղղորդվում է հանրային կառավարման և պետական ու քաղաքացիական ծառայության բարեփոխումներին համապատասխան: Արդյունավետ կառավարումը հնարավոր է ապահովել հստակ սկզբունքներով և գործառույթներով գործող համակարգի ներդրմամբ:
Քաղաքականության արդյունավետ իրականացումը պայմանավորված է նրանով, թե որքանով են հստակ սահմանված տվյալ ստորաբաժանման  նպատակները և խնդիրները, ինչպես նաև դրանց իրականացմանն ուղղված լիազորությունները (պարտականությունները) և ֆունկցիոնալ գործառույթները: Վերակազմակերպման գործընթացը ուղղված է ապահովելու կարողությունների առավել արդյունավետ օգտագործում: 
Գործունեության արդյունավետության բարձրացման նպատակով` պայմանավորված նաև կրթության, մշակույթի և սպորտի ոլորտներում իրականացվող բարեփոխումներով կհաստատվեն ստորաբաժանումների նոր կանոնադրություններ կամ գործող կանոնադրություններում կկատարվեն համապատասխան փոփոխություններ: 
Նախարարության ներկայիս կառուցվածքի ստորաբաժանումների միջև գործառույթները բաշխված են անհամամասնորեն, և այդ իսկ պատճառով` ոչ արդյունավետ, ինչի հետևանքով խնդիրներ են առաջանում ինչպես առանձին ստորաբաժանումների գործունեության համադասման, այնպես էլ ՀՀ ԿԳՄՍ նախարարության լիազորություններից բխող հարցերի հասցեագրման տեսանկյունից: 
Նախարարության կառուցվածքի օպտիմալացման և վերակազմակերպման անհրաժեշտությունը պայմանավորված է պետական կառավարման համակարգի` պլանավորման, կազմակերպման, գնահատման, համապատասխան բնագավառում գործընթացների արդյունավետության բարձրացմամբ: 
Նախարարության արդյունավետ գործունեության ապահովման համար կառուցվածքային վերակազմակերպման և ֆունկցիոնալ գործառույթների սահմանման կարևոր նախապայմաններից են` կրկնվող գործառույթների բացառում, քաղաքականության պլանավորման և մատուցվող ֆունկցիոնալ գործառույթների կամ ծառայությունների տարանջատում, գործառույթների և մատուցվող ծառայությունների կանոնակարգում, աշխատանքի ծանրաբեռնվածության և ծավալների որոշման միասնական սկզբունքի ձևավորում:     
Նախարարության կառուցվածքի օպտիմալացման և վերակազմակերպման ու անվանափոխության սկզբունքն է վերաբաշխել ֆունկցիոնալ գործառույթները` բացառելով դրանց կրկնությունները կամ ոչ նպատակային ձևակերպումները:
Վերոգրյալով պայմանավորված, ի թիվս այլ փոփոխությունների, նախատեսվում է Մշակութային արժեքների պահպանության գործակալությունը միացնել մշակութային ժառանգության և ժողովրդական արհեստների վարչությանը, իսկ Պատմության և մշակույթի հուշարձանների պահպանության գործակալությունը վերակազմավորել Պատմության և մշակույթի հուշարձանների պահպանության վարչության:
  3.Ակնկալվող արդյունք
 «Հայաստանի Հանրապետության կառավարության 2002 թվականի օգոստոսի 22-ի № 1356-Ն և Հայաստանի Հանրապետության կառավարության 2002 թվականի օգոստոսի 22-ի № 1357-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունմամբ հնարավոր կլինի բարձրացնել և վերահսկելի դարձնել ստորաբաժանումների կողմից իրականացվող վարչական և կառավարչական գործընթացների արդյունավետությունն ու որակը, ինչպես նաև բարելավել և զարգացնել պաշտոնի անձնագրով ամրագրված գործառույթների ու դրանց իրականացմամբ պայմանավորված կատարողականի գնահատման համակարգը: 
Արդյունքում, կառուցվածքի օպտիմալացման և վերակազմակերպման ու անվանափոխության իրականացումն ապահովելու է կրթության, մշակույթի և սպորտի ոլորտներում քաղաքականությունների հստակ պլանավորման, ռազմավարությունների պլանավորման, ծրագրերի կառավարման արդյունավետության բարձր որակ:
         4.Նախագծի մշակման գործընթացում ներգրավված ինստիտուտները և անձինք.
   ՀՀ կրթության, գիտության, մշակույթի և սպորտի նախարարություն:













Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 22-Ի № 1356-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 22-Ի №  1357-Ն ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ 
ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

      «Հայաստանի Հանրապետության կառավարության 2002 թվականի օգոստոսի 22-ի № 1356-Ն և Հայաստանի Հանրապետության կառավարության 2002 թվականի օգոստոսի 22-ի №  1357-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում եկամուտների և ծախսերի ավելացում կամ նվազեցում չի նախատեսվում:



                          



